
Извештај за работата на 

Македонското Монтесори Здружение 
во 2015 година

Скопје

2016
Во текот на 2015 година, органите и телата на ММЗ, во согласност со зацртаните цели и задачи на Здружението, работеа на реализирање на програмата за 2015 година.

1. Развивање на М - едукативен центар
Во текот на 2015 година М-едукативниот центар се развиваше според очекуваното темпо.  Во предпладневната програма на почетокот од 2015 година беа запишани 6 деца, а на крајот од 2015 година беа запишани 15 деца. ( 11 запишани секој ден и 4 запишани трипати неделно). Со децата се спроведуваше програма во согласност со Националната програма за рано учење и развој. Постепено децата се воведуваа и денот се организираше според Монтесори принципите. Центарот започна со 1 вработен воспитувач и 2 волонтери (Б. С. Стојчевска и Д. Саздова) и 1 волонтер – практикант (Р. Дешлиеска). Од Декември 2015 се вработи уште еден воспитувач (С. Бојаџиевска). На крајот на годината работата беше реализирана со 2 воспитувачи (А. Дедес Трајковски и 2 волонтери (Б. С. Стојчевска и Р. Дешлиеска) Во рамките на центарот функционираа и 2 попадневни групи од по околу 10 деца. Со овие групи работеа 5 волонтери. Сите групи во центарот се инклузивни. Во групите се вклучени 9 деца со посебни образовни потреби (3 со пробеми во однесувањето, 3 со дисхармоничен развој и потешкотии во говорот, 1 хиперактивно, 2 со аутистичен спектар). Дополнително 1 дете со аутизам и 1 дете со тешкотии во учење беа опфатени со индивидуална работа. Во центарот беа вклучени и 3 талентирани деца.  Активностите на М-едукативниот центар се опишани во Годишниот извештај за работата на М-едукативен центар.
2. Одржување и развивање на Монтесори Центрот


Во текот на 2015 година продолжи работата на Монтесори центарот. Во текот на оваа година функционираше една група со во просек 8 деца.

Саботни тематски работилници

Следејќи го интересот на родителите и децата се продолжи со реализација на Саботни тематски работилници кои се наменети за деца од 4 до 10 години. Работилниците се организираат секоја сабота од 10.00  до 14.00 часот. Програмата на овие работилници беше насочена  кон:

· реализација на програма во согласност со програмата на УНЕСКО (2015 година - Светска година на светлината). Имено во првото полугодие беше реализирана програмата „Светлината прозорец кон универзумот“.  За потребите на програмата беше остварена соработка со ПМФ – Институт за физика.

· Во второто полугодие беше реализирана програмата „Време за мене“ која беше насочена кон запознавање со различните видови хоби. За целта на програмата беше остварена соработка со Сојузот на радио-аматери, Извидничкиот одред „Галеб“, Илустратр, Режисер. 
1.2. Монтесори летни работилници
     Во периодот од од 15.06 до 24.07 Македонското Монтесори Здружение во  просториите на Монтесори центарот организираше Монтесори летни работилници за деца од 3 до 10 години.


Програмата на Монтесори летните работилници им даде можност на децата да истражуваат и откриваат, учат и се развиват во подготвена околина според Монтесори принципите. Монтесори летните работилници го негуваа и охрабруваа учењето нудејќи му истовремено и можност за забава и другарување. 

Монтесори летните работилници се организира секој работен ден во предпладневните часови од 8.00 до 12.30 часот.

Монтесори летните работилници ги посетија 68 деца на возрат од 3 до 10 години. Програмата беше со наслов „Патувајте со боите 2“. Во рамките на летните работилници беше реализиран и проектот „Градина на бои – Допри ја уметноста 2“, во соработка со Музејот на современата уметност и со поддршка на Министерството за култура. Овој проект заврши со изложба во Музејот на современата уметност на делата изработени од децата. 

За потребите на овој проект ММЗ обезбеди донација од ОФИС ПЛУС на дел од материјалите потребни за уметничките работилници.

1.3. Опремување и оддржување


Набавена е опрема за во двор. 

3. Промоција на Монтесори педагогијата, Македонското Монтесори Здружение и Монтесори Центрот   
Е- промоција и медиумска промоција

· WEB страната и facebook профилот на Македонското Монтесори Здружение континуирано се ажурираат

· Во текот на 2015 година претседателот на ММЗ Б.С. Стојчевска имаше интрвју на Македоско радио (највување на летната програма и изложбата)
· Неколку портали ја објавија изложбата од Проектот „Градина на бои – Допри ја уметноста 2“
· Членот на Извршниот одбор Даниела Саздова, го презентираше здружението во радио – емисија
· Презентиран е трудот „Детето – градител на човекот на VI Меѓународна научно-стручна коференција „Унапредување на квалитетот на живот на децата и младите„
· Реализирани се хуманитарни акции за децата од Едукативниот центар во с. Бардовци
· Донирани се дела од проектот „Градина на бои – Допри ја уметноста 1 и 2“ за аукција на средства за корисниците од Завод за рехабилитација на деца и младинци
    
2.3 Јавни промотивни настани

-  ММЗ учествуваше на Вториот цветен фестивал, во организација на ЈП Паркови и зеленило, а под покровителство на Град Скопје.
- ММЗ учествуваше на НВО саемот

- Јавна аукција на дела од Монтесори центарот во соработка со Завод за рехабилитација на деца и младинци и Lyoness Macedonia 
- ММЗ организираше Новогодишна креативна работилница за децата на вработените од ОФИС ПЛУС.
4. Проект „Едукативен Монтесори Центар во с. Бардовци“ , за деца од рурална средина и од ромска популација 


Проектот продолжи во Јануари 2015 година со поддршка на општината Карпош. Општината обезбеди просторни и финансиски услови за реализација на предвидените активности, заклучно со Декември 2015 година. Македонското Монтесори Здружение обезбеди стручен кадар (педагози, психолози и дефектолог со дополнителна едукација за Монтесори методот), за реализација на стручната работа со децата, Монтесори дидактичките материјали и дел од мебелот потребен за опремување на просторијата. Во текот на овој период ММЗ, во соработка со Црвен Крст организираше посета на новогодишна кино претстава и донација на ранци и зимска облека. 


Во овој центар,  во периодот Јануари – Декември 2015 година се опфатени 34 деца на предучилишна возраст од с. Бардовци и од населбата Злокуќани (овие деца се од ромска популација). 

Пред почетокот на воспитно – образовната работа беше тестирано развојното ниво на децата со помош на Денвер развојниот тест кој опфаќа 4 сегменти: Развој на груба моторика, Развој на фина моторика, Развој на говорот и јазикот и Развој на социјалните компетенции. Оваа проценка на развојот покажа дека кај поголем број деца постои отстапка во развојот за околу половина година. Врз основа на добиените резултати и Програмата за ран детски развој,  беше креирана посебна Воспитно образовен план и програма во согласнст со Монтесори стандардите и принципи на работа. Според овој план и програма децата секој ден имаа 2 часа активности според Монтесори принципите и насочена активност од различните Воспитно – образовни подрачја. По реализацијата на Воспитно – образовната програма (во месец Јуни) беше спроведено ретестирање на децата со Денвер развојниот тест. Резултатите покажаа дека кај децата е намалено или надминато заостанувањето во развојот, имаат значаен напредок во развојот на говорот и јазикот и мисловните операции анализа, синтеза и генерализација кои се основа за развој на логичното мислење. Напредокот особено може да се забележи кај децата од ромска националност кај кои што развојните отстапувања беа позастапени. Освен што може да се забележи напредок во когнитивниот и моторниот развој, особено значајно е што се забележува напредок во однос на однесувањето и развивањето на социјалните компетенции. Учејќи и работејќи во една Монтесори подготвена средина, според Монтесори правилата на однесување кај децата се формираа навики за одговорен однос кон просторот и работното место, почитување на сопствената работа и работата на другите деца, трпение за дочекување на својот ред, преземање обврски на дежурен ученик итн. 


Стекнатите компетенции на когнитивен и социјален план ќе им овозможат на децата подобар влез и развој во училишната средина.


Во рамките на проектот беа реализирани и 2 Родителски средби. Една на почетокот од проектот која што имаше за цел запознавање на родителите со Воспитно – образовниот план и прграма,  распоредот на денот и Монтесори пристапот. На крајот на проектот беше реазлизирана и втората Родителска средба на која родителите беа информирани за реализираните активности и напредокот на нивното дете. 


Во текот на работата со децата се организираа и активности кои имаа за цел запознавање на децата со пошироката околина и формирање навики за културно однесување за време на различни социјални настани. По повод празникот 1ви Мај беше организиран излет во поблиската околина. На крајот на учебната 2014/2015 година беше планирана организирана посета на ЗОО градина и завршна приредба со забава со родителите но истите не се реализираа бидејќи кај децата се јави епидемијана сипаници и беа отситни сите деца. 

Во текот на Декември за децата беа организирани неколку активности:
· Посета на кино претсава во Кинотека на Македонија, во соработка со Црвен крст. При оваа посета децата добија и ранци и зимска блека (капи, шалови и ракавици).

· Гости на новогдишата забава организирана од страна на децата од Монтесори центарот во Тафталиџе. За оваа цел децата од Монтесори центарот заедно со нивните родители донираа различни производи од кои понатаму беа креирани новогодишни пакетчиња. Новогодишните пакетчња им беа доделен на децата од Едукативниот центар при заедничката забава.  

Со цел промоција на активностите на Едукативниот Монтесори Центар – Бардовци креирана е и страна на социјалните мрежи која редовно беше ажурирана https://www.facebook.com/#!/EdukativenMontesoriCentarBardovci

Работата на Едукативниот центар во с. Бардовци беше презентирана и на Меѓународната конференција за подобрување на квалитетот на живот на децата и младите, во Охрид.

Нашите анализи, во соработка со Месните заедници на с. Бардовци и Злокуќани покажуваат дека сите деца што го посетуваа Едукативниот центар, а кои што ги исполнуваат условите за вклучување во училиште го продолжија своето образование. Дел од останатите деца се запишаа во редовните детски градинки, а дел би сакале да продолжат да доаѓаат во Едукативниот Монтесори Центар. Покрај овие деца има и нови кои се заинтересирани за упис во Центарот. 

Просторот во кој се реализираат проектните активности се наоѓа во состав на ОУ„Аврам Писевски“ во с. Бардовци.
4. Соработка

· Во текот на 2015 година ММЗ беше Партнер во проектот „Срцето и душата на инклузијата“ дел од Erasmus+ програмата 

Во периодот од 24 јуни до 01 јули 2015 година се реализираше првиот дел на Еразмус+ проектот „Срцето и душата на инклузијата“. Носител на проектот е Друштвото за културна инклузија на Словенија, а Македонското Монтесори Здружение беше една од партнер организациите заедно со уште пет организации од Србија, Црна Гора, Хрватска, Словенија и Босна и Херцеговина. Проектот се реализираше во Словенија, и тоа пет дена во Љубљана и 2 дена во Радлје на Драва. ММЗ учествуваше со четири учесника: Билјана Стерјадовска Стојчевска, Марија Трифуновска, Даниела Саздова и Елена Стамчевска.


Целта на проектот беше преку интерактивен тренинг да се разменат искуства од областа на неформалното учење кои ја поттикнуваат социјалната инклузија кај лицата со попреченост. Секоја од земјите презентираше по еден метод, односно техника на неформално учење која веќе е применета и дава можност за социјална инклузија на лицата со попреченост. ММЗ го престави методот за запознавање со уметниците и нивното творештво кој го реализираме во текот на летните работилници. За таа цел беше обработен и преставен сликарот Клод Моне преку читање на книгата, а потоа во вториот дел учесниците имаа можност да сликаат инспирирани од истата. Резултат на уметничкото творење на учесниците беше сликата од клод Моне „Малиот јапонски мост“. Работилницата беше проследена со голема заинтересираност од учесниците и нивно активно учество како во самата работилница, така и после неа во дискусијата преку свои прашања, согледувања и импресии.


Другите земји учеснички ги преставија следните методи / техники на неформално учење:

· Словенија – Театар со кукли

· Хрватска – Печатирање на текстил

· Србија – Добивање на еколошка хартија на традиционален начин

· Црна гора – Сликање во природа

· Босна и Херцеговина – Водени балони

Во рамките на обуката беше организиран т.н. Маркет на организации, на кој секоја од организациите имаше можност да ги престави своите активности преку разновиден промотивен материјал. Беше организирана и интернационална вечер на која секоја од земјите учеснички имаше подготвено закуска од традиционална храна и пијалок.

Во текот на обуката беа предвидени и разгледувања и запознавања со знаменитостите на Љублјана, како и искачување на старата тврдина во Радлје на Драва и пешачење низ шумска патека покрај реката Драва. 

Од организациски аспект обуката беше одлично планирана и организирана. Временски активностите беа добро распоредени со доволно време за активности, дискусии, но и слободно време за неформално дружење на учесниците.
Во месец октомври се реализираше вториот дел од Erasmus+ проектот „Срцето и душата на инлкузијата“. Во рамките на овој дел од проектот младите со посебни потреби од Македонија, Словенија, Хрватска, Црна Гора и Србија имаа можност да се запознаат со различните култури, да развијат компетенции да комуницираат на странски јазик, да уживаат во методите на релаксација презентирани од нивните ментори. Проектот им овозможи на младите да ја истражат Љубљана и Радље на Драва и да ги развијат своите потенцијали за ориентација во ново и непознато место.
Една од најголемите придобивки на пректот што младите развија трајни пријателства со своите врсници од другите земји. 
​ММЗ ќе настојува и понатаму да ја развива можноста за социјална инклузија на децата и младите со посебни потреби.
· ММЗ аплицираше со проект „Градина на бои – Допри ја уметноста 3“ во Министерството за култура на Р Македонија и истиот е одобрен од нивна страна, но со намален буџет

5. Хуманитарни акции

· Прибирање на облека, обувки и кондиторски производи за Новогодишни пакетчиња од страна на децата од Монтесори центарот, за децата од Едукативниот Монтесори Центар во с. Бардовци
· Донација на дела од проектот „Градина на бои – Допри ја уметноста 1 и 2“ за аукција на средства за корисниците од Завод за рехабилитација на деца и младинци
6. Активности за прибирање средства

    Македонскот Монтесори Здружение обезбеди:

·  донација од ОФИС ПЛУС и делумна финансиска поддршка за проектот „Градина на бои- Допри ја уметноста“
· целосна финансиска поддршка за проектот „Едукативен центар С. Бардовци“, од Општина Карпош

Останатите активности беа финансирани со средствата прибрани од чланарината на родителите и професионалците кои членуваат во ММЗ. 
7. Организациски активности

За реализацијата на активностите на ММЗ активно беа вклучени 12 лица. Фондот на активни часови на работа со деца во М-едукативен центар и Монтесори центар е забележан во списокот на персоналот.
Во рамите на Летните работилници беа вклучени и 6 волонтери.

 Активностите на ММЗ беа реализирани со техничка поддршка од страна на Генералниот секретар Л. Симоновска

Изготвил:

Билјана Стерјадовска Стојчевска

Претседател на ММЗ

tel: +389 77 577 491

e-mail: montessori.macedonia@yahoo.com

www.montessori-macedonia.org

